
Padini Holdings Berhad (“Syarikat” atau “Padini”) ingin memaklumkan kepada orang awam bahawa pada 24
April 2026, beberapa akaun bank milik Syarikat dan anakanak syarikatnya (“Kumpulan”) telah dibekukan
menurut suatu perintah yang dikeluarkan di bawah Seksyen 44(1) Akta Pencegahan Pengubahan Wang
Haram, Pencegahan Pembiayaan Keganasan Dan Hasil Daripada Aktiviti Haram 2001.

Berdasarkan maklumat yang sedia ada pada Syarikat pada masa ini, perintah tersebut telah dikeluarkan oleh
Suruhanjaya Pencegahan Rasuah Malaysia (SPRM) berhubung suatu siasatan yang sedang dijalankan
terhadap pihak-pihak luar tertentu yang mempunyai urusan dengan Kumpulan, yang bukan merupakan
pekerja, pegawai atau sebahagian daripada pengurusan Kumpulan. 

Syarikat ingin menegaskan bahawa, berdasarkan maklumat yang tersedia pada masa ini, Syarikat tidak
mempunyai pengetahuan mengenai sebarang dakwaan atau salah laku pada pihak Syarikat dan difahamkan
bahawa pembekuan akaun-akaun tersebut merupakan suatu prosedur yang diambil dalam tempoh siasatan. 

Padini telah, dan akan terus, memberikan kerjasama sepenuhnya kepada pihak berkuasa yang berkaitan
serta kekal komited untuk memastikan ketelusan sepanjang proses ini. Syarikat juga, sebagai langkah
berwaspada, telah memulakan semakan dalaman untuk menilai keadaan keseluruhan berkenaan perkara ini
serta memastikan bahawa dasar, prosedur dan kawalan Syarikat kekal kukuh dan berkesan. 

Syarikat mengamalkan dasar toleransi sifar terhadap rasuah dan kelakuan yang menyalahi undang-undang,
dan tidak sama sekali membenarkan sebarang bentuk rasuah atau amalan yang tidak wajar. Padini kekal
komited untuk menegakkan dan mematuhi standard tadbir urus korporat, integriti, serta pematuhan yang tinggi
terhadap semua undang-undang yang terpakai. 

Syarikat telah melantik penasihat undang-undang luar untuk memberikan nasihat berhubung perkara ini dan
sedang mengambil langkah-langkah yang perlu, termasuk memohon relif yang sewajarnya berhubung
penyahbekuan akaun-akaun yang terkesan. 

Padini ingin menjelaskan bahawa operasi harian Kumpulan kekal berfungsi sepenuhnya tanpa gangguan,
dengan perniagaan diteruskan seperti biasa.  

Padini akan memberikan kemas kini lanjut dari semasa ke semasa sekiranya terdapat sebarang
perkembangan material. 

Padini menghargai sokongan dan keyakinan berterusan daripada para pelanggan, rakan niaga dan pihak
berkepentingan. 


